
AL-QURAN menjelaskan bahawa manusia adalah makhluk istimewa dan mulia di sisi Allah. Ini berdasarkan firman Allah bermaksud: “Sesungguhnya Kami ciptakan manusia dengan sebaik-baik kejadian.” (Surah at-Tin, ayat 4). Walaupun malaikat dianggap makhluk paling taat kepada Allah, al-Quran dengan jelas menerangkan kedudukan istimewa manusia berbanding malaikat.  Ini sebagaimana diterangkan dalam firman Allah, mafhumnya: “Dan ingatlah ketika Kami berfirman kepada malaikat: Tunduklah (beri hormat) kepada Nabi Adam. Lalu mereka sekeliannya tunduk memberi hormat melainkan iblis; ia enggan dan takbur dan menjadilah ia daripada golongan kafir.” (Surah al-Baqarah, ayat 34)


Dalam ayat di atas, Allah memerintahkan malaikat sujud kepada Nabi Adam sebagai isyarat jelas bahawa manusia adalah makhluk yang lebih mulia daripada malaikat. Justeru, sebagai makhluk paling mulia di sisi Tuhan, manusia dipilih dan dilantik Allah sebagai khalifah di atas muka bumi, biarpun pada awalnya pelantikan itu menimbulkan pertanyaan malaikat. Pertanyaan itu disambut Allah dengan memberi jawapan ringkas tetapi penuh makna, menyebabkan malaikat terus akur, sesuai dengan sifat taat yang dimiliki.


Kisah ini dirakamkan dalam al-Quran: “Dan (ingatlah) ketika Tuhanmu berfirman kepada malaikat: Sesungguhnya Aku hendak menjadikan khalifah di bumi.” Mereka (malaikat) bertanya: “Adakah Engkau (Ya Tuhan kami) hendak menjadikan di bumi itu orang yang akan membuat bencana dan menumpahkan darah (berbunuh-bunuhan) padahal kami sentiasa bertasbih dengan memujiMu dan mensucikanMu?”


Allah berfirman: “Sesungguhnya Aku mengetahui apa yang kamu tidak mengetahuinya.” (Surah al-Baqarah, ayat 30)


Jika kedudukan manusia lebih mulia daripada malaikat, apatah lagi kalau dibandingkan dengan binatang. Sebagaimana umum mengetahui, binatang tidak mempunyai akal dan itulah perkara pokok yang membezakan kedua-duanya. Sebenarnya akal fikiran yang dianugerahkan Allah kepada manusia adalah amanah yang bakal dipertanggungjawabkan di akhirat kelak. Ini dijelaskan dalam firmanNya, bermaksud: “Sesungguhnya pendengaran dan penglihatan serta hati, semua anggota itu tetap akan diminta tanggungjawabnya.” (Surah al-Israk, ayat 36) Paling asas, manusia yang amanah terhadap akalnya akan sentiasa berfikir, memerhati, mengkaji dan memuji kebesaran Allah, Tuhan yang mencipta alam semesta.


Golongan ini mendapat kemuliaan dan sanjungan tinggi di sisi Allah. Firman Allah bermaksud: “Sesungguhnya pada kejadian langit dan bumi dan pada pertukaran malam dan siang, ada tanda bagi orang berakal. “Iaitu orang yang menyebut dan mengingati Allah ketika mereka berdiri dan duduk dan berbaring dan mereka pula memikirkan mengenai kejadian langit dan bumi sambil berkata: “Wahai Tuhan kami! Tidaklah Engkau menjadikan benda ini dengan sia-sia. Maha suci Engkau, peliharalah kami daripada azab api neraka.” (Surah Ali Imran, ayat 190-191) Rasulullah bersabda, maksudnya: “Sesungguhnya yang berakal itu ialah orang beriman kepada Allah, membenarkan Rasul Allah dan berbuat amalan taat kepada Allah.” (Hadis riwayat Ibnul Mahbar) Manusia yang tidak amanah terhadap akal, malah menjalani kehidupan hanya mengikut telunjuk nafsu semata-mata, kedudukan mereka sama seperti binatang, bahkan lebih dahsyat daripada itu.


Firman Allah bermaksud: “Dan sesungguhnya Kami jadikan untuk neraka jahanam banyak daripada jin dan manusia, yang mempunyai hati tetapi tidak mahu memahami ayat Allah, dan yang mempunyai mata tetapi tidak mahu melihat bukti keesaan Allah dan yang mempunyai telinga tetapi tidak mahu mendengar ajaran dan nasihat, mereka seperti binatang ternak, bahkan mereka lebih sesat lagi, mereka itulah orang yang lalai.” (Surah al-A'raf, ayat 179) Meskipun manusia makhluk paling mulia di sisi Allah, nilai kemuliaan seseorang insan diukur oleh Allah melalui sejauh mana seseorang itu bertakwa kepadaNya. Firman Allah bermaksud: “Sesungguhnya orang paling mulia di antara kamu di sisi Allah ialah orang yang paling bertakwa. Sesungguhnya Allah Maha Mengetahui lagi Maha Mengenal.” (Surah al-Hujurat, ayat 13)


Takwa ertinya takut kepada Allah, iaitu mengelak kemurkaan Allah dengan mematuhi segala perintah dan meninggalkan segala larangan lahir dan batin. Orang bertakwa ialah mereka yang beriman kepada Allah, patuh kepada perintahNya, melakukan segala amal soleh, meninggalkan segala yang ditegah dan dilarang, sedia berkorban kerana Allah, menjaga hubungan baik sesama manusia dan makhluk Allah lain, seterusnya melaksanakan tanggungjawab sebagai khalifah Allah di muka bumi.


Dalam mukadimah surah al-Baqarah, Allah menerangkan ciri-ciri umum golongan bertakwa iaitu, ‘Alif, Lam, Mim’. Inilah kitab al-Quran yang tiada sebarang keraguan mengenainya, yang menjadi petunjuk kepada orang bertakwa. Iaitu orang beriman kepada perkara ghaib dan mendirikan solat, serta membelanjakan sebahagian rezeki yang Kami kurniakan kepada mereka.


“Dan juga orang beriman kepada kitab al-Quran yang diturunkan kepadamu (wahai Muhammad) dan kitab yang diturunkan terdahulu daripadamu, serta mereka yakin adanya hari akhirat. “Mereka itulah yang tetap mendapat petunjuk daripada Tuhan mereka, dan merekalah orang berjaya.” (Surah al- Baqarah, ayat 1-5)

PESAN ROH KEPADA MANUSIA
Apabila roh keluar dari jasad, ia akan berkata-kata dan seluruh isi alam sama ada di langit atau bumi akan mendengarnya kecuali jin dan manusia. Apabila mayat dimandikan, lalu roh berkata : "Wahai orang yang memandikan, aku minta kepadamu kerana Allah untuk melepaskan pakaianku dengan perlahan-lahan sebab pada saat ini aku beristirahat daripada seretan malaikat maut". Selepas itu, mayat pula bersuara sambil merayu : "Wahai orang yang memandikan, janganlah engkau menuangkan airmu dalam keadaan panas. Begitu juga jangan menuangnya dengan air yang dingin kerana tubuhku terbakar apabila terlepasnya roh dari tubuh". 
Apabila dimandikan, roh sekali lagi merayu :"Demi Allah, wahai orang yang memandikan jangan engkau menggosok aku dengan kuat sebab tubuhku luka-luka dengan keluarnya roh". Setelah dimandi dan dikafankan, telapak kaki mayat diikat dan ia pun memanggil-manggil dan berpesan lagi supaya jangan diikat terlalu kuat serta mengafani kepalanya kerana ingin melihat wajahnya sendiri, anak-anak, isteri atau suami buat kali terakhir kerana tidak dapat melihat lagi sampai Hari Kiamat. 

Sebaik keluar dari rumah lalu ia berpesan : "Demi Allah, wahai jemaahku, aku telah meniggalkan isteriku menjadi Balu. Maka janganlah kamu menyakitinya.Anak-anakku telah menjadi yatim dan janganlah kalian Menyakiti mereka. Sesungguhnya pada hari itu aku telah keluar dari rumahku dan aku tidak akan dapat kembali kepada mereka buat selama-lamanya". Sesudah mayat diletakkan pada pengusung, sekali lagi diserunya kepada jemaah supaya jangan mempercepatkan mayatnya ke kubur selagi belum mendengar suara anak-anak dan sanak saudara buat kali terakhir. 

Sesudah dibawa dan melangkah sebanyak tiga langkah dari rumah, roh pula berpesan: "Wahai Kekasihku, wahai saudaraku dan wahai anak-anakku, jangan kamu diperdaya dunia sebagaimana ia memperdayakan aku dan janganlah kamu lalai ketika ini sebagaimana ia melalaikan aku. Sesungguhnya aku tinggalkan apa yang aku telah aku kumpulkan untuk warisku dan sedikitpun mereka tidak mahu menanggung kesalahanku. Adapun di dunia, Allah menghisab aku, padahal kamu berasa senang dengan keduniaan. Dan mereka juga tidak mahu mendoakan aku". 
Ada satu riwayat daripada Abi Qalabah mengenai mimpi beliau yang melihat kubur pecah. Lalu mayat-mayat itu keluar dari duduk di tepi kubur masing-masing. Bagaimanapun tidak seorang pun ada tanda-tanda memperolehi nur di muka mereka. Dalam mimpi itu, Abi Qalabah dapat melihat jirannya juga dalam keadaan yang sama. Lalu dia bertanya kepada mayat jirannya mengenai ketiadaan nur itu. Maka mayat itu menjawab: "Sesungguhnya bagi mereka yang memperolehi nur adalah kerana petunjuk daripada anak-anak dan teman-teman. Sebaliknya aku mempunyai anak-anak yang tidak soleh dan tidak pernah mendoakan aku". 

Setelah mendengar jawapan mayat itu, Abi Qalabah pun terjaga. Pada malam itu juga dia memanggil anak jirannya dan menceritakan apa yang dilihatnya dalam mimpi mengenai bapa mereka. Mendengar keadaan itu, anak-anak jiran itu berjanji di hadapan Abi Qalabah akan mendoa dan bersedekah untuk bapanya. Seterusnya tidak lama selepas itu, Abi Qalabah sekali lagi bermimpi melihat jirannya. Bagaimanapun kali ini jirannya sudah ada nur dimukanya dan kelihatan lebih terang daripada matahari. 

Baginda Rasullullah S.A.W berkata: "Apabila telah sampai ajal seseorang itu maka akan masuklah satu kumpulan malaikat ke dalam lubang-lubang kecil dalam badan dan kemudian mereka menarik rohnya melalui kedua-dua telapak kakinya sehingga sampai ke lutut. Setelah itu datang pula sekumpulan malaikat yang lain masuk menarik roh dari lutut hingga sampai ke perut dan kemudiannya mereka keluar. Datang lagi satu kumpulan malaikat yang lain masuk dan menarik rohnya dari perut hingga sampai ke dada dan kemudiannya mereka keluar. Dan akhir sekali datang lagi satu kumpulan malaikat masuk dan menarik roh dari dadanya hingga sampai ke kerongkong dan itulah yang dikatakan saat nazak orang itu." 

Sambung Rasullullah S.A.W. lagi: "Kalau orang yang nazak itu orang yang beriman, maka malaikat Jibrail A.S. akan menebarkan sayapnya yang di sebelah kanan sehingga orang yang nazak itu dapat melihat kedudukannya di syurga. Apabila orang yang beriman itu melihat syurga, maka dia akan lupa kepada orang yang berada di sekelilinginya. Ini adalah kerana sangat rindunya pada syurga dan melihat terus pandangannya kepada sayap Jibrail A.S. Kalau orang yang nazak itu orang munafik, maka Jibrail A.S. akan menebarkan sayap di sebelah kiri. Maka orang yang nazak tu dapat melihat kedudukannya di neraka dan dalam masa itu orang itu tidak lagi melihat orang di sekelilinginya. Ini adalah kerana terlalu takutnya apabila melihat neraka yang akan menjadi tempat tinggalnya." 

Dari sebuah hadis bahawa apabila Allah S.W.T. menghendaki seorang mukmin itu dicabut nyawanya maka datanglah malaikat maut. Apabila malaikat maut hendak mencabut roh orang mukmin itu dari arah mulut maka keluarlah zikir dari mulut orang mukmin itu dengan berkata: "Tidak ada jalan bagimu mencabut rohorang ini melalui jalan ini kerana orang ini sentiasa menjadikan lidahnya berzikir kepada Allah S.W.T." Setelah malaikat maut mendengar penjelasan itu, maka dia pun kembali kepada AllahS.W.T.dan menjelaskan apa yang diucapkan oleh lidah orang mukmin itu. 

Lalu Allah S.W.T. berfirman yang bermaksud: "Wahai malaikat maut, kamu cabutlah ruhnya dari arah lain." Sebaik saja malaikat maut mendapat perintah Allah S.W.T. maka malaikat maut pun cuba mencabut roh orang mukmin dari arah tangan. Tapi keluarlah sedekah dari arah tangan orang mukmin itu, keluarlah usapan kepala anak-anak yatim dan keluar penulisan ilmu. Maka berkata tangan: "Tidak ada jalan bagimu untuk mencabut roh orang mukmin dari arah ini, tangan ini telah mengeluarkan sedekah, tangan ini mengusap kepala anak-anak yatim dan tangan ini menulis ilmu pengetahuan." Oleh kerana malaikat maut gagal untuk mencabut roh orang mukmin dari arah tangan maka malaikat maut cuba pula dari arah kaki. Malangnya malaikat maut juga gagal melakukan sebab kaki berkata: "Tidak ada jalan bagimu dari arah ini Kerana kaki ini sentiasa berjalan berulang alik mengerjakan solat dengan berjemaah dan kaki ini juga berjalan enghadiri majlis-majlis ilmu." Apabila gagal malaikat maut, mencabut roh orang mukmin dari arah kaki, maka malaikat maut cuba pula dari arah telinga. Sebaik saja malaikat maut menghampiri telinga maka telinga pun berkata: "Tidak ada jalan bagimu dari arah ini kerana telinga ini sentiasa mendengar bacaan Al-Quran dan zikir." Akhir sekali malaikat maut cuba mencabut orang mukmin dari arah mata tetapi baru saja hendak menghampiri mata maka berkata mata: "Tidak ada jalan bagimu dari arah ini sebab mata ini sentiasa melihat beberapa mushaf dan kitab-kitab dan mata ini sentiasa menangis kerana takutkan Allah." Setelah gagal maka malaikat maut kembali kepada Allah S.W.T. Kemudian AllahS.W.T. berfirman yang bermaksud: "Wahai malaikatKu, tulis AsmaKu di telapak tanganmu dan tunjukkan kepada roh orang yang beriman itu." Sebaik saja mendapat perintah AllahS.W.T. maka malaikat maut menghampiri roh orang itu dan menunjukkan AsmaAllah S.W.T. Sebaik saja melihat Asma Allah dan cintanya kepada Allah S.W.T maka keluarlah roh tersebut dari arah mulut dengan tenang. 

Abu Bakar R.A. telah ditanya tentang kemana roh pergi setelah ia keluar dari jasad. Maka berkata Abu Bakar R.A: "Roh itu menuju ketujuh tempat:- 

1. Roh para Nabi dan utusan menuju ke Syurga Adnin. 

2. Roh para ulama menuju ke Syurga Firdaus. 

3. Roh mereka yang berbahagia menuju ke Syurga Illiyyina. 

4. Roh para shuhada berterbangan seperti burung di syurga mengikut kehendak mereka. 

5.Roh para mukmin yang berdosa akan tergantung di udara tidak di bumi dan tidak di langit sampai hari kiamat. 

6. Roh anak-anak orang yang beriman akan berada di gunung dari minyak misik. 

7.Roh orang-orang kafir akan berada dalam neraka Sijjin,mereka diseksa berserta jasadnya hingga sampai hari Kiamat.

Telah bersabda Rasullullah S.A.W:  Tiga kelompok manusia yang akan dijabat tangannya oleh para malaikat pada hari mereka keluar dari kuburnya:- 

1. Orang-orang yang mati syahid. 

2. Orang-orang yang mengerjakan solat malam dalam bulan ramadhan. 

3. Orang berpuasa di hari Arafah.

FAEDAH-FAEDAH ZIKIR

20 faedah yang diperolehi oleh orang-orang yang berzikir apabila orang itu benar-benar mengerjakan zikirnya menurut cara yang dikehendaki oleh Allah dan RasulNya.

1. Mewujudkan tanda baik sangka kepada Allah dengan amal Soleh ini.
2. Menghasilkan rahmat dan hidayah Allah.
3. Memperolehi sebutan dari Allah dihadapan hamba-hamba yang pilihan.
4. Membimbing hati dengan mengingat Allah dan menyebut Allah.
5. Melepaskan diri dari azab.
6. Memelihara diri dari gangguan syaitan khannas dan membentengi dari dari maksiat.
7. Mendatangkan kebahagiaan dunia dan akhirat.
8. Mendapatkan darjat yang mulia di sisi Allah.
9. Memberikan sinaran kepada hati dan menghilangkan keruhan jiwa.
10. Menghasilkan tegaknya satu rangka dari Iman dan Islam.
11. Menghasilkan kemuliaan dan kehormatan di hari kiamat.
12. Melepaskan diri dari penyesalan.
13. Memperolehi penjagaan dan pengawalan dari para malaikat.
14. Menyebabkan Allah bertanya kepada para malaikat yang menjadi utusan Allah tentang keadaan orang-orang yang berzikir itu.
15. Menyebabkan berbahagianya orang-orang yang duduk berserta orang-orang yang berzikir , walaupun orang yang turut duduk itu orang yang tidak berbahagia.
16. Menyebabkan dipandang ahlul ihsan, dipandang orang-orang yang berbahagia dan memperolehi kebaikan.
17. Menghasilkan ampunan dan keredhaan Allah.
18. Menyebabkan terlepas dari suatu pintu fasik dan derhaka. Kerana orang yang tiada mahu menyebut Allah (berzikir) dihukum orang yang fasik.
19. Merupakan ukuran untuk mengetahui darjat yang diperolehi di sisi Allah.
20. Menyebabkan para Nabi-nabi dan orang-orang Mujahidin (syuhada) menyukai dan mengasihi.

TIGA CAHAYA DI HARI AKHIRAT

Di hari kiamat ada tiga cahaya yang berlainan :

1. Cahaya yang pertama seperti bintang-bintang.

2. Cahaya yang kedua seperti cahaya bulan.

3. Cahaya yang ketiga seperti cahaya matahari.

Cahaya yang pertama ialah cahaya wajah-wajah manusia yang ketika di dunia, mereka akan meninggalkan pekerjaan dan terus bersuci dan mengambil air sembahyang apabila terdengar azan.

Yang kedua ialah cahaya wajah mereka yang mengambil air sembahyang sebelum azan.

Cahaya yang ketiga ialah cahaya mereka seperti matahari. Mereka di dunia sudah bersiap sedia di dalam masjid sebelum azan lagi."

DUA BISIKAN

Rasulullah bersabda: “Terdapat dalam hati seseorang dua bisikan. Pertama bisikan malaikat yang menjanjikan kebajikan, membenarkan yang hak; maka barangsiapa merasakan bisikan ini, hendaklah ia mengetahui bahawa itu adalah dari Allah dan mensyukurinya. Kedua adalah bisikan musuh yang mengajak melakukan kejahatan, mendustakan kebenaran, malarang perbuatan kebajikan; maka barangsiapa merasakan itu hendaklah berlindung kepada Allah dari godaan syaitan yang terkutuk."

Kamudian Rasulullah membacakan maksud ayat surah Al Baqarah: 268; ‘Syaitan menjanjikan (menakutkan) kamu dengan kemiskinan dan menyuruh kamu berbuat kejahatan (bakhil), sedangkan Allah menjanjikan ampunan dan kurnia daripadaNya. Allah maha luas kurniaNya lagi maha mengetahui.’
Jelas pada hadis ini ialah dalam hidup kita, kita selalu kena membuat berbagai keputusan. Dalam satu hari mungkin beratus-ratus keputusan perlu kita buat. Contohnya: ketika azan Subuh dari menara masjid yang mengejutkan kita dari tidur menyebabkan kita perlu membuat keputusan samada hendak bangun dan pergi solat Subuh di masjid atau terus sahaja tidur. Bisikan atau rasa hati supaya kita bangun untuk solat Subuh itu adalah bisikan malaikat manakala yang berbisik untuk terus tidur sebentar lagi adalah bisikan syaitan. Ia membuai kita dengan rasa sejuk, menghiburkan kita supaya terus tidur, berhujah dengan kita bahawa waktu Subuh masih panjang, boleh solat Subuh di rumah dan akhirnya kita terlelap hinggalah terlepas waktu Subuh.

Demikianlah juga dalam berbagai contoh keputusan lain yang boleh kita ambil. Antara ke masjid di waktu malam atau duduk di rumah tengok TV bersama anak-anak. Malaikat mengajak kita sekali tetapi syaitan mengajak dan memberikan alasan pada kita bertubi-tubi. Kalau pergi ke masjid susah kerana malam yang gelap, hujan hendak turun, hendak balik nanti takut, basikal tak ada lampu, kesian tinggal anak dan isteri di rumah sendirian, kalau pergi ke masjid nanti orang perli kerana jarang pergi, dan 1001 macam alasan yang akan dibisikan oleh syaitan dalam hati kita.

PENYAKIT HATI

"Wahai orang-orang yang beriman, jauhilah kebanyakan daripada sangkaan (supaya kamu tidak menyangka sangkaan yang dilarang) kerana sesungguhnya sebahagian daripada sangkaan itu berdosa, dan janganlah kamu mengintip, mencari-cari kesalahan dan keaiban orang, dan janganlah sesetengah kamu mengumpat sesetengahnya yang lain. Apakah seseorang daripada kamu suka memakan daging saudaranya yang telah mati? (jika demikian keadaan mengumpat) Maka sudah tentu kamu jijik kepadanya. (Oleh itu, patuhilah larangan-larangan tersebut) dan bertakwalah kamu kepada Allah, sesungguhnya Allah Penerima taubat lagi Maha Mengasihani." (Al Hujurat ayat 12)

Berpandukan ayat di atas, jelas kepada kita di dalam diri manusia terdapat 3 jenis penyakit hati yang sukar diubati. Penyakit hati inilah yang membawa kepada kemusnahan ukhwah antara kita di dalam kehidupan bermasyarakat. Malahan penyakit hati ini juga akan membawa kepada perbalahan dan perpecahan kepada kita semua seandainya kita tidak menjauhinya.

Pertama, dzon yang bererti sangka atau prasangka. Walaupun Allah tidak melarang terus tabiat ini, namun berdasarkan kesannya yang buruk, Allah menghendaki kita menjauhinya. Sangkaan yang dilarang itu ialah sangkaan yang membahayakan serta menyusahkan, sama ada terhadap diri sendiri atau orang lain. Contohnya ialah seorang lelaki yang berkunjung ke rumah seorang wanita pada waktu malam ketika suaminya tiada di rumah. Seseorang yang melihat peristiwa itu akan terus membuat sangkaan yang bukan-bukan. Dia pula kemudiannya menceritakannya kepada orang lain, dan ceritanya pula lebih buruk dari keadaan sebenar. Alangkah malangnya wanita tersebut andainya yang datang itu adalah abang kandungnya sendiri.

Kedua ialah amalan suka mengintip dan mencari-cari kesalahan orang lain. Perbuatan seperti ini boleh mewujudkan permusuhan. Bagaimana perasaan kita apabila ada orang yang suka mengintip pergerakan dan mencari kesalahan kita??? Adakah kita akan berdiam begitu sahaja tanpa bertindak balas? Selagi manusia memiliki nafsu, sifat ingin bertindak balas pasti wujud demi mempertahankan cerita tentang diri kita diketahui orang lain walaupun benar. Perbuatan suka mencari kesalahan orang lain semata-mata untuk mendedahkannya kepada orang lain, adalah perbuatan yang amat tercela dan dilarang keras oleh Islam. Tetapi jika perbuatan ini bertujuan untuk mendapatkan bukti untuk didakwa di mahkamah dan seumpamanya, maka perbuatan ini tidak dilarang malah diharuskan.

Islam lebih suka kalau kita merahsiakan keburukan dan keaiban seseorang. Perbuatan seperti ini adalah amalan para Rasul, dan Rasullullah SAW sendiri pernah memberi jaminan bahawa sesiapa yang menutup keaiban dan kesalahan orang lain akan diberi ganjaran dengan terpelihara keaibannya pada hari akhirat. Hal ini jelas dalam sabda Rasullullah SAW yang diriwayatkan oleh Ahmad yang bermaksud :

"Sesiapa yang menutupi (keburukan-keaiban) saudaranya sesama Islam, dan tidak didedahkannya (kepada orang lain) nescaya Allah akan menutupi keaibannya pada hari akhirat."

Ketiga ialah penyakit mengumpat dan kata-mengata. Perbuatan ini juga merupakan penyakit masyarakat yang amat berbahaya. Sekiranya perbuatan ini sudah menjadi amalan dan tabiat seseorang, masyarakat akan menjadi porak peranda dan berpecah belah. Inilah yang dianggap punca perpecahan dan permusuhan. Perkara yang berlaku walaupun benar juga dilarang untuk diumpat apatah lagi perkara yang tidak benar. Pada suatu ketika, iaitu semasa Saidatina Aisyah bersama Rasulullah SAW, tiba-tiba datang seorang lelaki yang agak pendek. Semasa lelaki itu keluar, Aisyah berkata, "Pendeknya orang itu". Lalu segera dijawab oleh Rasulullah, "Ya Aisyah, sesungguhnya kamu telah mengumpat dia". Jawab Aisyah, "Bukankah itu perkara yang benar, ya Rasulullah". Maka jawab Rasulullah, "Itulah yang dikatakan mengumpat, kalau sekiranya perkara itu tidak benar, maka itu dusta namanya".

Hadis ini menunjukkan bahawa perbuatan menyebut, menceritakan dan mendedahkan keburukan, keaiban, kecacatan, kekurangan, kepincangan seseorang kepada orang lain dinamakan mengumpat. Jika orang yang diumpat itu tidak mengetahuinya, maka ia kan memperolehi pahala daripada umpatan itu, manakala yang mengumpat akan beroleh dosa. Sebaliknya jika orang yang diumpat itu mengetahui, tentu akan berlakulah permusuhan dan persengketaan.

Secara sepintas lalu, ketiga-tiga penyakit ini kelihatan hampir serupa, iaitu sangka buruk, suka mencari kesalahan orang lain dan kata mengata. Ketiga-tiga jenis penyakit ini terbit daripada hati yang telah dirosakkan oleh nafsu yang dikuasai oleh syaitan dan iblis. Penyakit-penyakit seperti ini tidak berlaku melainkan kerana iri hati, busuk hati dan sakit hati.

Kita mungkin mampu hidup sendirian tetapi kita pasti tidak mampu hidup tanpa teman. Bersama samalah kita menjaga hati kita daripada terus dijangkiti penyakit-penyakit hati ini. Binalah kehidupan bermasyarakat yang saling memahami serta menjaga kebajikan di antara satu sama lain. Jangan biarkan ukhwah kehidupan kita dihancurkan hanya kerana penyakit-penyakit hati yang tanpa kita sedari telah bersarang di dalam diri kita.
MENDIDIK ANAK-ANAK

Anak-anak adalah amanah dari ALLAH s.w.t. dan ianya sebahagian dari ujian ALLAH s.w.t. kepada kita hamba-hambaNya. Firman ALLAH s.w.t. : "Harta benda dan anak-anak kamu hanyalah menjadi ujian dan di sisi ALLAH ada pahala yang besar." (Al-Quran Surah At-Taghabun, 64 : 15) Sebagai ujian, ianya akan dipertanggungjawabkan. Orang yang malang ialah orang yang mempunyai ramai anak tetapi anak-anaknya tidak membawa kebaikan kepadanya di akhirat.

Rasulullah SAW diberitakan telah bersabda : "Tahukah engkau siapakah orang yang mandul." Berkata para sahabat : "Orang yang mandul ialah orang yang tidak mempunyai anak." Lalu Rasulullah SAW berkata : "Orang yang mandul itu ialah orang yang mempunyai ramai anak tetapi anak-anaknya itu tidak memberi kemanfaatan kepadanya sesudah ia meninggal dunia." (Maksud Al-Hadith )

Ini mungkin disebabkan beberapa kesilapan dalam mendidik anak-anak.

1. Kurang berdoa

Kurang berdoa semasa mengandung. Antara doa-doa yang digalakkan diamalkan semasa mengandung ialah

Saidul (penghulu) Istighfar 

Doa memohon rahmat (Al-Quran Surah Ali 'Imran, 3 : 8-9) 

Doa memohon zuriat yang baik (Al-Quran Surah Ali 'Imran, 3 : 38) 

Doa agar anak mengerjakan solat (Al-Quran Surah Ibrahim, 14 : 40-41) 

Kurang berdoa semasa membesarkan anak. Doa-doa yang digalakkan diamalkan semasa anak membesar ialah

Doa agar anak patuh kepada ALLAH s.w.t. (Al-Quran Surah Al-Baqarah, 2 : 128) 

Doa diberi zuriat yang menyejukkan hati (Al-Quran Surah Al-Furqan, 25 : 74) 

Doa supaya nama anak membawa kebaikan kepadanya 

2. Banyak memberi belaian Tarhib (menakutkan) daripada Targhib (didikan atau motivasi) seperti :

menakutkan anak-anak dengan sekolah 

menakutkan dengan tempat gelap 

menakutkan dengan hutan rimba atau bukit bukau 

menggunakan kekerasan dan paksaan semasa menyuruh anak tidur 

3. Tidak tegas dalam mendidik anak-anak. Ttidak menjadualkan kegiatan harian anak-anak dan terlalu memfokuskan anak-anak kepada sesuatu aktiviti sahaja tanpa mengambil kira perasaan mereka.

4. Menegur anak secara negatif. Mengeluarkan kata-kata kesat dan maki hamun kepada anak-anak (terutama semasa marah) dan membandingkan anak-anak dengan anak-anak lain atau anak orang lain.

5. Memberi didikan yang tidak seimbang antara jasmani (physical), rohani (spiritual) dan minda (intelektual). Ramai yang lebih mementingkan pendidikan minda dari pendidikan rohani

6. Kurang memberi sentuhan kepada semua anak-anak sedangkan Rasulullah kerap dilihat mendukung cucu-cucunya dan mencium mereka. Diriwayatkan oleh Aisyah r.a. : Pada suatu hari Rasulullah SAW mencium Al-Hassan atau Al-Hussien bin Ali r.a. Ketika itu Aqra' bin Habis At-Tamimiy sedang berada di rumah baginda Berkata Aqra' : "Ya Rasulullah! Aku mempunyai sepuluh orang anak, tetapi aku belum pernah mencium seorang pun dari mereka." Rasulullah melihat kepada Aqra' kemudian berkata : "Siapa yang tidak mengasihi tidak akan dikasihi." (Maksud Al-Hadith Riwayat Bukhari dan Muslim)

7. Penampilan diri yang kurang anggun dan kurang kemas. Ibu bapa tidak menunjukkan cara berpakaian yang kemas dan yang menepati kehendak syarak bila berada di rumah, iaitu berpakaian secara selekeh atau berpakaian seksi di hadapan anak-anak.

8. Susunan rumahtangga yang tidak kemas. Ini mengakibatkan anak-anak terikut-ikut dengan cara itu dan membesar menjadi pemalas dan selekeh.

9. Kurang menghidupkan sunnah di rumah seperti memberi salam, makan berjemaah, beribadah bersama-sama, dan sebagainya. Dalam menjawab salam, lazimkanlah jawab salam dengan yang lebih baik dari salam yang diberi.

10. Tidak menggantungkan rotan di tempat yang mudah dilihat oleh anak-anak. Dalam Islam, merotan anak dengan tujuan mendidik adalah satu sunnah.

11. Kurang mendedahkan anak-anak dengan model yang cemerlang seperti para ulama' dan orang-orang yang berhemah tinggi dan berakhlak mulia. Anak-anak juga patut didedahkan dengan sembahyang jemaah, kuliah agama dan aktiviti-aktiviti yang bersesuaian dengan akhlak Islam.

12. Bertengkar di depan anak-anak. Ini akan menyebabkan anak-anak rasa tertekan dan membenci salah seorang dari ibubapanya.

13. Membenarkan orang yang tidak elok sahsiahnya masuk ke dalam rumah kita, baik dari kalangan sahabat sendiri ataupun sahabat anak-anak, kerana ini akan berikan contoh yang tidak baik kepada anak-anak yang masih membesar.

14. Kurang mengawasi rancangan-rancangan yang ditonton samada dari TV ataupun video. Pengawasan dalam hal ini adalah penting kerana kebanyakan rancangan dari media ini menonjolkan akhlak yang kurang baik seperti pergaulan bebas lelaki dan perempuan, pakaian yang tidak menepati syarak dan perbualan yang boleh merosakkan agama anak-anak.

15. Terlalu bergantung kepada pembantu rumah untuk mendidik anak-anak. Sebagai ibubapa kitalah yang akan disoal di akhirat kelak akan anak-anak ini. Oleh itu adalah menjadi satu kepentingan kita untuk berusaha memastikan anak-anak terdidik dengan didikan Islam.

BERBAGAI AMALAN BURUK
Berbagai amalan buruk yang patut diambil perhatian.

Enggan Solat Subuh Dan Isyak 
Rasulullah bersabda: "Solat-solat yang paling berat bagi orang munafik adalah solat isyak dan solat subuh. Kalau mereka tahu betapa besarnya pahala kedua solat ini, nescaya mereka akan mendatanginya, walaupun dengan merangkak. Sungguh aku berkeinginan untuk menyuruh orang solat, kemudian dimulailah solat itu, lalu aku menyuruh seseorang untuk menjadi imam dalam solat tersebut, lalu aku pergi bersama dengan beberapa orang membawa kayu bakar ke suatu kaum yang tidak menghadiri solat berjemaah, lalu aku bakar rumah-rumah mereka dengan api." (HR Bukhari-Muslim) 

Hadis di atas jelas menyatakan satu sifat untuk kita mengenali orang munafik adalah mereka itu malas solat Isyak dan Subuh. Betapa besarnya tututan solat berjemaah juga dinyatakan menerusi hadis berkenaan sehingga Rasulullah mahu menyuruh orang membakar rumah mereka. 

Memenuhi Saf Solat, dan perlakuan mengganggu jemaah lain. 
Rasulullah bersabda: "Ada dua langkah, yang satu lebih dicintai oleh Allah, dan yang lain lebih dimurkai oleh Allah. Ada pun yang dicintai oleh Allah ialah orang yang melihat ruangan di dalam shaf, lalu ia maju untuk memenuhinya, adapun yang dibenci oleh Allah adalah apabila seseorang yang hendak berdiri, lalu menjulurkan kaki kanannya dan meletakan tangannya di atasnya, lalu ia bertekan pada bahagian kiri, kemudian berdiri." (HR Hakim) 

Tindakan memenuhkan dan merapatkan saf dalam solat adalah dituntut. Tetapi banyak orang yang suka membiarkan saf menjadi jarang sedangkan perlakuan ini adalah buruk. Manakala melakukan perbuatan yang mengganggu jemaah lain dalam solat berjemaah pula adalah dibenci Allah. 

Mundur Dari Saf Pertama 
Rasulullah bersabda: "Seseorang yang selalu mundur dari saf pertama, nescaya Allah akan dekatkan ia ke dalam api neraka." (HR Abu Dawud) 

Ada orang, apabila hendak solat berjemaah tidak gemar pada saf pertama atau hadapan. Ia lebih senang menyuruh orang lain ke saf pertama. Perhatikanlah hadis ini untuk menungan. Bukanlah satu adab atau dikatakan berbudi bahasa atau berkelakuan baik jika kita menyuruh orang masuk ke saf pertama, sebaliknya kita sedang berusaha untuk mendekatkan diri kita ke neraka! 

Makmum Mengangkat Kepalanya Lebih Dahulu Dari Imam. 

Rasulullah bersabda: "Hendaklah seseorang di antara kamu takut bila ia mengangkat kepalanya dari rukuk atau sujud sebelum imam, kerana kelak Allah akan menggantikan rupanya dengan rupa keldai." (Bukhari-Muslim) 

Janganlah mendahului imam dalam solat berjemaah. 

Solat Sambil Mengantuk 
Rasulullah bersabda: "Barangsiapa di antara kamu mengantuk dalam solatnya, hendaklah tidur lebih dahulu sampai rasa mengantuknya hilang. Kerana sesungguhnya seseorang di antara kamu ketika solat dalam keadaan mengantuk boleh jadi ia ingin mengucapkan istigfar tetapi ternyata ia membaca bacaan yang mencela dirinya." (HR Bukhari Muslim). 

Hadis ini jelas melarang seseorang solat ketika sangat mengantuk kerana dikhuatiri tersalah dalam bacaan solat. Tidurlah dahulu, kemudian baru solat apabila terjaga. 

Puasa Sunnat Semata-Mata Hari Jumaat 
Rasulullah saw bersabda: "DarI Juwairiyah binti Harits,sesungguhnya Rasulullah SAW datang ke rumahnya pada hari jumaat ketika ia sedang berpuasa. Lalu Nabi bersabda: "Apakah kelmarin kamu berpuasa?" jawabnya : "Tidak. Nabi bersabda: "Apakah esok kamu ingin berpuasa?" jawabnya: "Tidak."Nabi bersabda: "Kalau begitu berbukalah!." (Bukhari) 

Jelas hadis ini menjelaskan bahawa jika kita ingin berpuasa sunat, tidaklah boleh kita berpuasa pada hari Jumaat sahaja, tetapi perlu dimulakan dengan Khamis atau disambung kepada Sabtu. 

Memaksa Diri Berpuasa Dalam Keadaan Letih Di Perjalanan. 
Rasulullah bersabda: Dari Jabir ia berkata: "Rasulullah SAW pernah melakukan suatu perjalanan, lalu baginda melihat seorang yang telah dikerumuni orang ramai dan ia berada di tempat berteduh. Lalu Nabi SAW bersabda: "Mengapa orang itu?" Mereka menjawab: "Dia sedang berpuasa." Nabi SAW bersabda: "Tidaklah dikatakan melakukan kebaikan seseorang berpuasa di perjalanan." (HR (Bukhari Muslim). 

Berpuasa ketika dalam perjalanan hingga memudaratkan diri adalah dilarang. Allah memberikan kelonggaran untuk mereka yang dalam perjalanan. Begitulah juga dengan solat, bagi mereka yang dalam perjalanan boleh dijamak dan diqasarkan(diringkas dan dihimpunkan) 

Menjual barang yang cacat tanpa menyatakannya 
Sabda Rasulullah: Dari Watsilah bin Asqa ia berkata: Saya mendengar Rasulullah berkata: "Barangsiapa menjual barang yang cacat tanpa menjelaskannya, nescaya ia berada dalam kemurkaan Allah dan malaikat akan selalu melaknatnya." Riwayat Ibn Majah 

Kalau dibanding pada hadis di atas dengan hidup seharian, kita dapati ramai peniaga lebih senang tidak menyatakan kecacatan barang jualannya bahkan cuba menutup dan menyembunyikannya 

Tidak takutkah mereka pada kemurkaan Allah dan laknat malaikat? 

Membangun Rumah Untuk Bermegah-Megah 
Rasulullah bersabda: "Apabila Allah mengkehendaki seseorang itu menjadi hina, maka orang itu akan membelanjakan hartanya habis untuk membangun rumahnya." (Thabarani) 

Hadis ini nampaknya perlu direnungkan oleh banyak orang. Tak berani diulas kerana nanti banyak orang yang cuba memberikan alasan yang mengecualikan dirinya dan rumah kediamannya. Pakat-pakatlah kita tengok rumah kita dan kita fikir adakah tergolong ianya dalam hadis tersebut. 

Dalam hadis yang lain Rasulullah bersabda: "..Sesungguhnya setiap bangunan akan menjadi penyesalan bagi pemiliknnya, kecuali bangunan yang menjadi keperluan semestinya bagi dirinya." Riwayat Abu Daud. 

Jelas bahawa kita sepatutnya membina rumah pada kadar keperluan diri sahaja, bukannya berlebih dan melaut-laut luasnya untuk dibangga-banggakan dan menjadi pujian orang. 

Mengasah Pisau Didepan Haiwan Yang Akan Disembelih. 
Rasulullah bersabda: "Sesungguhnya seorang lelaki merebahkan seekor kambing betina lalu ia mengasah pisau untuk menyembelihnya, kemudian Nabi SAW bersabda kepadanya: "Apakah engkau ingin membunuhnya beberapa kali?" Tidakkah patut engkau mengasah pisaumu lebih dahulu sebelum engkau merebahkannya?" (Thabarani). 

Bayangkan, kalaulah kita yang nak disembelih, dan tukang sembelih pula mengasah pisau dihadapan kita, apakah yang kita rasa? Gerun dan takut. Begitulah juga yang nak digambarkan menerusi hadis ini. Asahlah pisau agar tak dapat dilihat oleh binatang yang hendak disembelih.
MASA BERJIMAK UNTUK MENDAPATKAN ZURIAT SEMPURNA

Sabda Rasullah s.a.w. "Wahai Ali ! Peliharalah wasiatku ini sebagaimana aku telah memeliharanya dari Jibril a.s"


1. Jangan berjimak di bawah pohon kayu yang berbuah. Jika Allah mengurniakan anak ia akan menjadi seorang tukang sebat atau ketua yang bengis.

2. Jangan berjimak antara azan dan iqmah. Jika Allah mengurniakan anak ia akan menjadi seorang yang suka menumpahkan darah.

3. Jangan berjimak jika isteri sedang hamil melainkan kedua-dua suami dan isteri berwuduk. Jika Allah mengurniakan anak ia akan menjadi seorang yang buta hati dan bakhil tangan.

4. Jangan berjimak pada pertengahan nifsu syaban. Jika Allah mengurniakan anak ia akan mempunyai tanda pada yang jelek pada muka dan rambutnya.

5. Jangan berjimak pada akhir bulan (tinggal 2 hari). Jika dikurniakan anak ia akan menjadi seorang yang suka meminta-minta.

6. Jangan berjimak semasa syahwat terhadap saudara perempuan (adik ipar). Jika allah mengurniakan anak ia akan menjadi penolong dan pembantu kepada orang yang zalim, pada tanganya membuat kebinasaan kepada banyak manusia.

7. Jangan berjimak dengan isterimu di atas loteng. Jika allah mengurniakan anak, nanti anak itu menjadi seorang munafiq, pelampau yang melewati batas.

8. Jangan berjimak dengan isterimu pada malam kamu hendak keluar bermusafir. Jika Allah mengurniakan anak ia akan membelanjakan harta pada jalan yang tidak haq.

9. Jangan berjimak dengan isterimu bila kamu keluar bermusafir dalam tempoh tiga hari tiga malam. Jika Allah mengurniakan anak ia akan menjadi pembantu kepada setiap orang yang zalim.

10. Jangan berjimak dengan isterimu pada awal malam (sebelum isyak). Jika allah mengurniakan anak ia akan menjadi seorang yang ahli sihir, songlap dan menghendaki dunia daripada akhirat.

Cara berjimak yang dituntut.

1. Berjimak pada malam Isnin. Jika Allah mengurniakan anak ia akan menjadi seorang yang berpegang teguh dengan kitab allah dan redha terhadap segala pembahagian Allah s.w.t.

2. Pada malam selasa.

Jika allah mengurniakan anak ia akan mendapat nikmat mati syahid sesudah syahadah, dan Allah tidak akan azabkannya (turun bala) kepadanya bersama-sama orang musyrikin. Mulutnya berbau harum, yang akan melembutkan hati orang, bersih lidahnya daripada mengumpat, berdusta dan mengadu domba.

3. Pada malam Khamis.

Jika Allah mengurniakan anak ia akan menjadi seorang yang bijaksana di kalangan yang bijaksana atau orang alim di kalangan orang alim.

4. Sewaktu matahari di tengah langit. Jika Allah mengurniakan anak ia tidak dihampiri oleh syaitan sehingga ia tua dan menjadi seorang yang faqih serta Allah s.w.t rezekikan kepadanya keselamatan agama dan dunia. 

5. Pada malam Jumaat. Jika allah mengurniakan anak ia akan menjadi seorang pemidato yang berwibawa dan petah. 

6. Hari Jumaat selepas asar. Jika Allah mengurniakan anak ia akan menjadi seorang anak yang terkenal, masyhor dan alim. 

7. Malam Jummat selepas Isyak yang akhir. Jika Allah mengurniakan anak ia diharapkan menjadi seorang yang terkemuka.

8. Bacalah doa berlindung dari syaitan. Jika Allah kurniakan anak ia tidak dimudaratkan oleh syaitan selama-lamanya. 

KERA DENGAN TUKANG GUNTING

Seekor kera berada di atas sepohon pokok. Dia ternampak seorang tukang gunting sedang menggunting rambut seorang budak di bawah pokok. Dia tertarik hati dan asyik melihat gelagat tukang gunting yang menggunakan gunting dan pisau cukur. Pekerjaan tukang gunting itu menarik perhatiannya sehinggalah selesai tukang gunting itu menggunting rambut budak itu.   

Setelah selesai, tukang gunting itu pun beredar dari situ untuk makan. Dia meninggalkan perkakasannya di bawah pokok itu. Sang Kera segera turun dari pokok untuk melihat gunting dan cukur yang digunakan oleh tukang gunting tadi. Tergerak di hatinya untuk meniru perbuatan tukang gunting. Dia pun mengambil gunting lalu menggunting bulu/rambut di badan dan kepalanya. Setelah itu dia mengambil pisau cukur pula. Cepat-cepat dia meraut bulu di badannya. Dalam kegopohannya pisau cukur itu memotong sebahagian hidungnya. Kera menjerit kesakitan. Darah bercucuran mengalir dari mukanya. Sang Kera mula menyesal atas perbuatannya meniru perbuatan tukang gunting itu.   

MORAL DAN PENGAJARAN:  

1. Meniru perbuatan orang tanpa mengetahui baik buruknya boleh merosakkan diri sendiri 

2. Jangan mudah terpengaruh dengan sesuatu budaya yang bercanggah dengan norma kehidupan kita 

3. Mengambil hak orang lain tanpa memberitahunya terlebih dulu adalah satu kesalahan yang boleh menjadi sebab kepada kerosakan diri sendiri 

4. Meniru budaya yang asing dalam kehidupan kita adalah bertentangan dengan naluri dan sunnatullah atau fitrah semulajadi.  
Bukanlah dinamakan kebijaksanaan mereka yang suka meniru-niru sesuatu dari orang lain.

SI-SOPAK, SI-BOTAK DAN SI-BUTA

Pada suatu hari Allah memerintahkan malaikat bertemu dengan tiga orang Bani Israil. Ketiga-tiga mereka cacat; seorang botak, seorang sopak dan seorang lagi buta.  

Malaikat yang menyamar seperti manusia itu bertanya si-sopak "Jika Allah hendak kurniakan sesuatu untuk kamu, apakah yang kamu mahu?" Si-sopak menjawab, "Saya mahu kulit saya sembuh seperti biasa dan diberi kekayaan yang banyak." Dengan takdir Allah, kulitnya kembali sembuh dan dikurniakan rezeki yang banyak.  

Kemudian malaikat bertanya si-botak soalan yang sama. Si-botak menjawab, "Saya mahu kepala saya berambut semula supaya kelihatan kacak dan diberikan harta yang banyak." Tiba-tiba, dengan kurnia Allah si-botak itu kembali berambut dan diberikan harta yang banyak.  

Selepas itu malaikat bertanya si-buta pertanyaan yang sama. Si-buta menjawab, "Saya hendak mata saya dicelikkan semula dan diberikan harta yang banyak." Dengan takdir Allah, mata si-buta menjadi celik dan dikurniakan kekayaan yang melimpah.  

Selang beberapa bulan, Allah memerintahkan semula malaikat untuk berjumpa dengan ketiga-tiga orang cacat itu. Kali ini malaikat menyamar sebagai peminta sedekah. Dia berjumpa dengan orang pertama yang dulunya sopak dan meminta sedikit wang. 'Si-sopak' itu tidak menghulurkan sebarang bantuan malah mengherdik malaikat. Malaikat berkata, "Saya rasa saya kenal kamu. Dulu kamu sopak..dan miskin. Allah telah menolong kamu." Si-sopak tidak mengaku. Dengan kuasa Allah, si-sopak yang sombong itu bertukar menjadi sopak semula dan bertukar menjadi miskin.  

Kemudian malaikat berjumpa dengan si-botak yang telah menjadi kaya dan berambut lebat. Apabila malaikat meminta bantuan, si-botak juga enggan membantu, malahan dia tidak mengaku bahawa dia dulu botak. Oleh sebab sombong dan tidak sedar diri, Allah menjadikan kepalanya botak semula dan bertukar menjadi miskin.  

Malaikat berjumpa dengan orang buta yang telah diberikan penglihatan. Apabila malaikat meminta bantuan, si-buta memberikan keseluruhan hartanya dan berkata, "Ini semua harta pemberiaan Allah. Ambillah kesemuanya. Mata saya yang kembali celik ini adalah lebih berharga daripada kesemua harta ini." Malaikat tidak mengambil pemberian itu. Dia memberitahu bahawa dia adalah malaikat yang pernah datang dulu. Kedatangannya kali ini ialah untuk menguji siapa di antara mereka bertiga yang bersyukur.  

Si-buta yang bersyukur itu terus dapat menikmati kekayaan dan penglihatannya. Manakala si-sopak dan si-botak kekal dengan keadaannya yang asal.  

  
MORAL & IKTIBAR 

1. Allah mengurniakan kesenangan dan keselesaan adalah sebagai ujian untuk melihat siapakah di antara mereka yang bersyukur 

2. Manusia yang bersyukur Allah akan tambah kurniaan sebaliknya manusia yang kufur akan diazab oleh Allah 

3. Manusia seringkali lupa daratan apabila diberikan kemewahan dan kesenangan 

4. Sangat sedikit hamba Allah yang bersyukur 

5. Siapa yang tidak bersyukur kepada manusia, dia tidak akan bersyukur kepada Allah 

6. Allah memberi kurnia kepada sesiapa yang dikehendakiNya dan menarik nikmat daripada siapa sahaja yang dikehendakiNya  Sifat syukur adalah satu sifat yang terpuji, sebaliknya kufur (kufur nikmat) adalah sifat yang dicela oleh Allah.  

DOA SI-SEPET YANG MAKBUL

Satu ketika di zaman seorang Khalifah berlaku kegawatan ekonomi yang meruncing. Keadaan menjadi semakin gawat apabila tumbuhan tidak menjadi. Hujan sudah tidak turun selama beberapa bulan.  Pemerintah mencanangkan agar semua rakyat turun ke padang untuk solat istisqa' dan berdoa agar Allah menurunkan hujan.  Namun hujan tidak turun juga. Khalifah menjemput ramai ustaz, tok guru dan para abid yang berpengaruh serta mempunyai ikutan yang ramai, untuk bersama-sama berdoa kepada Allah; tetapi keadaan masih tidak berubah.  

Khalifah menjadi semakin khuatir apabila kemarau kian berpanjangan. Baginda berusaha mencari orang yang mustajab doanya untuk tampil ke depan bagi mengimami solat pinta hujan. Akhirnya tampil seorang lelaki yang kelihatan selekeh dengan pakaian yang comot dan rambut yang kusut berjumpa  Khalifah. "Ya khalifah! Saya datang untuk menyahut seruan tuanku." Khalifah macam tak begitu yakin melihat pemuda yang comot itu. "Benarkah kamu ini? Sedangkan ramai para ulamak dan abid yang terkenal tidak dimakbulkan Allah doanya, inikan pula kamu yang begini?". Pemuda itu menjawab, "Insyallah doa kita akan dikabulkan!".  

Pemuda itu terus mengimami sembahyang bersama rakyat dan berdoa. Belum pun habis doanya, dengan tidak diduga hujan  turun mencurah-curah dengan lebat. Khalifah segera bertanya, "Wahai pemuda, cuba kamu ceritakan kepada beta apa amalan kamu sehingga doamu diperkenankan Allah." Pemuda itu menceritakan "Pernah semasa muda dulu, saya begitu asyik melihat wajah seorang gadis ayu. Saya terpesona dengan kecantikannya sehingga saya terlalai dari mematuhi perintah Allah. Saya menyesal atas kejahatan saya itu dan merobek-robek muka saya hingga tanpa disedari biji mata saya terkeluar dari rongganya. Sebab itulah mata saya menjadi sepet.  Saya bertaubat dari kejahatan itu dan terus mengabdikan diri kepada Allah." Khalifah mengucapkan terima kasih  dan terus sujud syukur kepada Allah.  

MORAL & IKTIBAR 
1. Allah menurunkan  bala sebagai peringatan kepada hamba-hambanya atas dosa yang dilakukan. 

2. Kehendak Allah mengatasi segala.  

3. Allah menyayangi orang yang bertaubat sehingga apa saja doanya dikabulkan Allah. 

4. Allah sayang kepada seseorang bukan kerana rupa dan sifat lahiriahnya, tetapi kerana sifat ubudiah dan ketaqwaannya. 

5. Untuk mengatasi apa jua masalah yang menimpa, Allah menganjurkan kita supaya kembali kepadaNya.  

6. Jangan memandang orang dari sifat lahiriahnya tetapi lihat dari segi  amalan dan ketaqwaanya kepada Allah. 

PIALA PUNCA BALA

Dinukilkan dalam sebuah kitab, seorang raja dihadiahkan orang sebuah piala minuman bertatahkan permata fairuz. Piala itu sangat cantik dan amat berharga. Raja sangat gembira menerima hadiah itu. Apabila seorang hukama datang berjumpa dengannya, raja itu bertanyakan kepadanya mengenai piala tersebut. Hukama itu berkata, "Aku tidak lihat apa-apa dari piala itu kecuali bala dan fakir."  

Raja tercengang dan berkata, "Mengapa kamu berkata begitu?" Hukama itu menerangkan, "Kalau piala itu pecah, sudah tentu ia tidak boleh dibaiki lagi dan hati tuanku akan menjadi susah atas bala yang menimpa. Kalau dicuri orang pula, tuanku akan bersedih atas kehilangan itu dan berasa seperti seorang fakir. Bahkan sebelum tuanku dapat piala ini, tuanku tidak ada rasa apa-apa bahkan senang dengan keadaan begini, tetapi selepas ada piala ini, jika berlaku kehilangan tentu tuanku berasa amat sedih."  

Selang beberapa bulan, piala yang disayangi raja itu pecah berkecai. Raja itu menjadi sangat sedih dan hampa atas kehilangan piala itu. Dia kembali berjumpa hukama itu dan mengaku atas kebenaran kata-katanya. Kisah ini jelas membuktikan bahawa harta dunia yang kita sayangi tidak memberi apa-apa makna di dunia kecuali kesusahan dan kemiskinan. Bahkan dirasakan amat berat untuk meninggalkan harta itu semasa roh hendak kembali berjumpa Allah.  


MORAL & IKTIBAR 

1. Kekayaan dan harta dunia adalah perhiasan yang tidak perlu disanjung tinggi. Kekaguman yang melampau terhadapnya mengakibatkan kesusahan dan kemiskinan jika berlaku kerosakan atau kehilangan harta tersebut. 

2. Kesayangan pada harta dunia merampas kesayangan pada kenikmatan syurga mengikut nisbah yang sama. 

3. Hukama memandang sesuatu benda dari segi hakikat, bukan dari segi zahirnya. 

4. Tanpa harta benda pun kita boleh hidup dengan keperluan asasi. Situasi begini lebih menenteramkan hati dan jiwa untuk mengabdi diri kepada Allah. 

5. Orang yang mempunyai sedikit kekayaan duniawi lebih mudah masuk syurga kerana tidak banyak soal-siasat dan hisab di mahsyar. 

6. Orang yang mempunyai kekayaan duniawi terseksa di mahsyar kerana banyaknya kira-mengira tentang dari mana ia diperolehi dan ke mana pula ia dibelanjakan pada setiap satu harta yang dimilikinya. Ini melewatkan kemasukan ke syurga. Kalau dari sumber tak halal dan dibelanja bukan pada haknya, si-pemilik harta akan dimasukkan ke neraka terlebih dulu. 

                         KASIH SAYANG

Kasih Sayang...Adalah Fitrah Kehidupan,

Tiap Insan...Yang Punya Perasaan,

Kasih Dan Sayang...Andainya Diutamakan,

Pasti Dunia...Dalam Kedamaian,

Kasih Dan Sayang...Andainya Diutamakan,

Pasti Dunia...Dalam Kedamaian.

Kasih Pada Diri...Tiada Berbelah Bagi,

Kasihkan Ibubapa...Hidup Sejahtera,

Kasih Pada Saudara...Kasih Yang Mulia,

Kasih Sayang Tercipta...Buat Semua.

Kasih Sesama Insan...Usah Dicemarkan,

Sucinya Kasih Sayang...Berlandaskan Islam,

Dan Islam Adalah...Agama Berkasih Sayang,

Kasih Sayang Membina...Hidup Bahgia.

Kasih Pada Dunia...Hanya Sementara,

Kasih Akhirat Jua...Kekal Selamanya,

Kasih Pada Manusia...Akan Berakhir Jua,

Kasih Pada Ilahi...Kasih Sejati.

Kasih Sayang...Adalah Fitrah Kehidupan,

Tiap Insan...Yang Punya Perasaan,

Kasih Yang Sejati...Kasih Pada Ilahi,

Kerana Ia Maha Mengasihi,

Kasih Yang Sejati...Kasih Pada Ilahi,

Kerana Ia Maha Mengasihi...

NASIHAT IMAM GHAZALI RH.

Pintu-pintu syaitan masuk ke dlm hati:

1.  Pintu marah dan syahwat.

2.  Hasad dengki dan tamakkan keduniaan.

3.  Kekenyangan makanan.

4.  Kegemaran menghias diri dan rumahtangga.

5.  Keinginan mengampu.

6.  Gopoh dan tidk menyelidiki terlebih dahulu.

7.  Harta dan wang ringgit.

8.  Lokek dan takutkan kemiskinan.

9.  Keterlaluan fanatik dan taksub kpd mazhab serta mendendam dan menghina.

10. Perbuatan memikir tentang zat dan sifat2 Allah dan perkara2 tanpa ilmu pengetahuan dan 

      di luar aqal fikiran.

11. Sangkaan buruk sesama kaum mslmn.

CINTA

CINTAILAH...

CINTAILAH IA DENGAN KEKUATAN IMAN...

CINTAILAH IA DENGAN PENUH KEIKHLASAN...

CINTAILAH ALLAH...CINTAILAH AR-RAHMAN...

ITULAH CINTA YANG UTAMA WAHAI INSAN...

CINTAILAH...

SEBAGAIMANA SAHABAT LAKUKAN...

BEGITU JUGA ORANG YANG BERIMAN...

YA...

CINTAILAH RASULULLAH...NABI JUNJUNGAN...

NABI TERAKHIR...NABI PENGHABISAN...

CINTAILAH...

CINTAILAH ALLAH... CINTAILAH NABI...

SEBELUM MENYINTAI YANG LAIN DI DUNIA INI...

SEMOGA BAHAGIA...SEMOGA BERSERI...

DI DUNIA SEMENTARA...DI AKHIRAT ABADI...

KISAH PENCURI BISKUT

 Di sebuah lapangan terbang, seorang wanita sedang menunggu waktu penerbangannya. Ketika menunggu, dia makan biskut sambil membaca buku cerita. Anehnya, seorang lelaki di sebelahnya turut mengambil biskut yang terletak di antara mereka berdua. Setiap sekeping biskut yang diambilnya, lelaki itu turut mengambil sekeping biskut pula.

“Tak malu betul  lelaki ini.  Sudahlah tak minta daripada aku, biskut yang dimakannya sama banyak pula dengan aku. Pencuri…!” rungutnya dalam hati.

 
Dengan muka yang tenang lelaki itu meneruskan perbuatannya hinggalah tinggal sekeping biskut  sahaja lagi. Si wanita menunggu reaksi si lelaki. Sambil tersenyum, si lelaki mengambil biskut yang terakhir, dipatahkannya menjadi dua keping, dan satu daripada kepingan itu diberikannya kepada si wanita.

 
Si wanita menjadi begitu marah. Namun dia tetap menahan dirinya daripada melahirkan kemarahannya itu. Dengan muka yang masam, dia merampas kepingan biskut yang dihulurkan oleh si lelaki. “Berani sungguh lelaki ini. Memang  muka tidak tahu malu. Pencuri besar….” rungutnya dalam hati.

 
Wanita dan lelaki itu terus duduk sehingga panggilan menaiki pesawat kedengaran. Sambil menarik nafas lega seolah baru terlepas daripada satu kejadian ngeri, wanita itu bergerak untuk menaiki pesawatnya. 

Apabila dia sampai d tempat duduknya, dia membuka beg kecilnya untuk mengambil barang. Alangkah terkejutnya dia apabila melihat sebungkus biskut yang masih elok, belum terbuka, berada di dalam begnya. 

“Jika biskut ni ada di dalam beg aku, ini bermakna biskut yang aku makan tadi.... Ya, biskut yang kumakan tadi kepunyaan lelaki itu!"

 
Alangkah malunya dia atas segala tindakannya terhadap lelaki itu. Lelaki itu sanggup berkongsi biskut dengannya sehingga biskut yang terakhir biar pun dirinya telah menunjukkan reaksi marah terhadap si lelaki. 

Untuk meminta maaf sudah terlambat. Dia begitu kesal dengan sifat kedekut dan tidak mahu berkongsi dengan orang lain. Kini dia menyedari bahawa dialah pencuri biskut yang sebenar.

KISAH BENAR DICERITAKAN OLEH (TOK DAHAMAN) 
  

Menurut apa yg diceritakan oleh Tok Dahaman, suatu hari katanya, dia bersama isterinya berjalan hendak kenduri kahwin di hujung kampung. Malangnya, ketika itu hujan turun dengan lebatnya. Maka terpaksalah mereka menunggu hujan berhenti. Apabila hujan reda, ketika itu jam menunjukkan pukul 1.00 tghhari, tiba di suatu simpang jalan, mereka terdengar suara tangisan kanak-kanak. Setelah dilihat sekeliling, didapati 3 orang kanak-kanak tanpa pakaian menangis di tepi sebatang pokok besar yang telah tumbang. Kata Tok Dahaman, dia sungguh hairan, siapa pula yg meninggalkan anak dalam keadaan begitu? Tetapi, dia mula syak bahawa budak-budak tiu bukanlah manusia biasa kerana didapatinya mereka berkepala botak, berperut buncit, mata besar dan telinganya pula capang dan tajam. Sementara itu, jari-jari tangannya amat panjang begitu juga jari kaki. Walau bagaimanapun, Tok Dahaman bertanya juga apa sebab mereka menangis di tepi jalan. Menurut salah satu drp budak2 itu, rumah mereka telah runtuh disebabkan oleh hujan yg amat lebat sebentar tadi. Tok Dahaman bertanya di mana rumah...? Mereka pun menunjukkan kepada pokok besar yang tumbang itu. Sudah sahlah yg budak-budak itu adalah anak jin atau syaitan, jelas Tok Dahaman. 

  

Menurut Tok Dahaman, anak-anak syaitan itu telah meminta dia untuk memberitahu kepada ibu bapa mereka yang berada di rumah kenduri tentang perihal rumah mereka yg telah runtuh itu. Akan tetapi, Tok Dahaman menjelaskan kepada budak-budak itu bahawa dia tidak mungkin dapat mencari ibu bapa mereka kerana syaitan tidak dapat dilihat oleh manusia dengan pandangan mata kasar. Lantas, anak syaitan itu memberi sedikit minyak untuk disapu di kening. Menurut anak syaitan itu lagi, minyak itu membolehkan pandangan terhadap benda-benda hijab dibuka. Ayah syaitan tersebut dapat dikenalpasti kerana dia menggantung tengkorak kecil di leher manakala ibu mereka memakai tulang ayam bersilang di rambutnya. Anak syaitan tersebut berpesan meminta ibu bapa mereka pulang dengan segera kerana rumah mereka runtuh dan mereka di dalam kesejukan. 

  

Cerita Tok Dahaman lagi, ketika sampai di rumah kenduri, dia dan isterinya pun memakai minyak tersebut. Tok Dahaman kemudian menyuruh isterinya mencari syaitan betina di atas rumah sedang dia sendiri mencari syaitan jantan di tempat org lelaki. Sebaik sahaja minyak tersebut di sapu di kening, mereka lihat begitu banyak syaitan bercampur gaul dgn org ramai. Ada sebahagiannya sibuk di tempat memasak, mengganggu di kawah gulai dgn memasukkan berbagai jenis najis ke dalam segala masakan (kerana org yg memasak tidak membaca Bismillah...). Syaitan-syaitan tersebut ada yg meludah, membuang air kecil dan besar ke dalam piring dan mangkuk. Ada juga yg muntah ke dalam makanan, ada yang bergayut di bahu, duduk di kepala dan riba manusia. 

  

Tok Dahaman dan isterinya yang memandang suasana itu menjadi tidak tergamak untuk makan. Org ramai pada hari itu menjadi hairan  melihat kelakuan Tok Dahaman pada hari itu. Menurut Tok Dahaman dia amat sukar untuk berjalan kerana terpaksa mengelak daripada  berlanggar dengan syaitan kerana syaitan lebih sibuk mengalahkan manusia di rumah kenduri. Setelah sibuk mencari, akhirnya jumpalah  dia dgn bapa syaitan tersebut. Ketika itu, syaitan tersebut sedang makan dgn gelojohnya. Tok Dahaman pun bertempik kepada syaitan  tersebut serta memberitahu kepada syaitan tersebut bahawa rumahnya telah runtuh. Syaitan tersebut sangat terperanjat dan bertanya  bagaimana Tok Dahaman boleh melihat syaitan. Apabila mendengar penjelasan Tok Dahaman, syaitan tersebut pun berlari pulang sambil memijak kepala orang ramai. 

  

 Bagi pihak perempuan pula, keadaan lebih kecoh. Menurut isteri Tok Dahaman, ramai sungguh syaitan betina yang sama-sama makan kenduri dengan org perempuan bahkan di bahagian perempuan keadaan lebih teruk lagi kerana syaitan betina ada yg membawa anak mereka. Kerenah anak-anak syaitan ini memang tidak dapat dikawal oleh ibu bapa mereka. Mereka melompat dari satu talam ke satu talam sambil mencapai makanan dari pinggan atau tangan orang. Ada yg membuang air kecil sambil bergayut di jendela rumah. Akhirnya ibu syaitan tersebut ditemui oleh isteri Tok Dahaman di bilik pengantin sedang bersolek bersama-sama pengantin perempuan. Isteri Tok Dahaman mengenalinya berdasarkan tulang ayam yang bersilang di rambut yang kotor dan berbau busuk itu. Rupa syaitan betina tersebut sgt menggerunkan. Keadaan mejadi kecoh kerana orang ramai melihat isteri Tok Dahaman bercakap dengan cermin tempat bersolek. Untuk sehari itu, letih lah mulut mereka menjelaskan kepada orang ramai tentang sebab keanehan sikap mereka pada hari itu, terpulanglah orang mahu percaya atau tidak. 

  

Begitulah halnya, keadaan syaitan yang sungguh menjijikkan jika kita tidak menyebut nama Allah ketika hendak makan. Sebelum makan, sebutlah nama Allah... atau sekurang-kurangnya bacalah BISMILLAH... WASSALAM. 

KISAH PASANGAN HIDUP SEJATI

Pada suatu waktu, ada seorang pedagang kaya yang mempunyai empat orang isteri. Dia mencintai isteri yang keempat, dan menganugerahinya harta dan kesenangan yang banyak. Sebab, dialah yang tercantik antara semua isterinya. Peria ini selalu memberikan yang terbaik buat isteri keempatnya ini.

   Pedagang itu juga mencintai isterinya yang ketiga. Dia sangat bangga dengan isterinya ini, dan selalu berusaha untuk memperkenalkan wanita ini kepada semua temannya. Namun, ia juga selalu khuatir kalau isterinya ini akan lari dengan peria yang lain.


    Begitu juga dengan isteri yang kedua. Ia pun sangat menyukainya. Ia adalah isteri yang sabar dan pengertian. Kapan pun pedagang ini mendapat masalah, dia selalu meminta pertimbangan isterinya ini. Dialah tempat bergantung. Dia selalu menolong dan mendampingi suaminya, melewati masa-masa yang sulit.


    Sama halnya dengan isteri yang pertama. Dia adalah pasangan yang sangat setia. Dia selalu membawa perbaikan bagi kehidupan keluarga ini. Dialah yang merawat dan mengatur semua kekayaan dan usaha sang suami. Akan tetapi, sang pedagang, tak begitu mencintainya. Walaupun sang isteri pertama ini begitu sayang padanya, namun, pedagang ini tak begitu mempedulikannya.


    Pada suatu ketika, si pedagang sakit. Lama kemudian, ia menyedari, bahawa ia akan segera meninggal. Dia meresapi semua kehidupan indahnya, dan berkata dalam hati.


    "Saat ini, aku punya empat orang isteri. Namun, saat aku meninggal, aku akan sendiri. Betapa menyedihkan jika aku harus hidup sendiri." Lalu, ia meminta semua isterinya datang, dan kemudian mulai bertanya pada isteri keempatnya.


    "Kaulah yang paling kucintai, kuberikankau gaun dan perhiasan yang indah. Nah, sekarang, aku akan mati, mahukah kau mendampingiku dan menemaniku?” Ia terdiam.


    "Tentu saja tidak," jawab isteri keempat, dan pergi begitu saja tanpa berkata-kata lagi.


    Jawapan itu sangat menyakitkan hati. Seakan-akan, ada pisau yang terhunus dan menghiris-iris hatinya. Pedagang yang  sedih itu lalu bertanya pada isteri ketiga. "Aku pun mencintaimu sepenuh hati, dan saat ini, hidupku akan berakhir. Mahukah kau ikut denganku, dan menemani akhir hayatku?”


    Isterinya menjawab, “Hidup begitu indah di sini. Aku akan menikah lagi jika kaumati.”


    Sang pedagang begitu terpukul dengan ucapan ini. Badannya mulai demam. Lalu, ia bertanya pada isteri keduanya. "Aku selalu berpaling padamu setiap kali mendapat masalah. Dan kau selalu mau membantuku. Kini, aku butuh sekali pertolonganmu. Kalau aku mati, mahukah kauikut dan mendampingiku?”


    Sang isteri menjawab pelan. "Maafkan aku," ujarnya "Aku tak bisa menolongmu kali ini. Aku hanya menghantarmu hingga ke liang kubur saja. Nanti, akan kubuatkan makam yang indah buatmu. Jawapan itu seperti kilat yang menyambar.


    Sang pedagang kini berasa putus asa. Tiba-tiba terdengar sebuah suara. "Aku akan tinggal denganmu. Aku akan ikut ke manapun kau pergi. Aku, tak akan meninggalkanmu, aku akan setia bersamamu. Sang pedagang lalu menoleh ke samping, dan mendapati isteri pertamanya di sana. Dia tampak begitu kurus. Badannya tampak seperti orang yang kelaparan. Berasa menyesal, sang pedagang lalu bergumam, "Kalau saja, aku bisa merawatmu lebih baik saat aku mampu, tak akan kubiarkan engkau seperti ini, isteriku."













�








�





Mulakan dengan….(








Nabi Muhammad


S.A.W. bersabda





Allah memiliki sembilan puluh sembilan nama. Sesiapa yang mampu menghafalnya, nescaya dia akan masuk Syurga. Sesungguhnya Allah itu ganjil (esa pada zat, sifat dan perbuatanNya serta tiada sekutu bagiNya) dan Dia menyukai pada yang ganjil.

Maksudnya: “Ya Allah, engkaulah tuhanku, tiada tuhan melainkan engkau, kepadamu aku bertawakkal, engkaulah tuhan yang memiliki arasy, apa yang engkau kehendaki terlaksana, dan apa yang engkau tidak kehendaki tiada terlaksana, tiada daya upaya dan tiada kekuatanku, kecuali Allah yang maha agung, ketahuilah, sesungguhnya ilmu Allah meliputi segala sesuatu. Ya Allah sesungguhnya aku pohon perlindungan dari engkau dari kejahatan diriku, dan kejahatan orang lain, dari kejahatan syaitan, manusia dan jin, dari kejahatan orang perosak, orang dengki, ular, kala jengking, kejahatan binatang yang melata, engkaulah yang menyembuhkan semua itu. Sesungguhnya tuhanku dijalan lurus. (Doa Daripada Ustaz Shamsuddin Latif KJPA POLIMAS)





� INCLUDEPICTURE "http://www.masjid.net.my/MasjidNet_files/bismillah.gif" \* MERGEFORMATINET ���





Mimbar disediakan oleh Anuar Mohd Sabri-Pejabat Pengarah POLIMAS diterbitkan sebulan sekali InsyaALLAH..

